
Frà e miseje umane e o resto,

S’invegisce a tutt’andâ,

E se creppa ancon ciù presto!



O l’è un Mondo coscì fæto,

Pin de tribuli e de guäi,

Che nisciun contento è mai.



Ecco o Trentequattro andæto,

In ti quondam zà ficcôu,

E da tanti non notôu

Ne-o registro de l'etæ!



O l’é stæto, a dî a veitæ,

Un annetto ben da reo

Pe un Inverno senza zeo,

Un-na Primmaveja amabile,

Un-na Stæ cada insoffribile

E per bacco interminabile!



Un Autunno assæ godibile,

E un Agosto memorabile

Pe-i so belli regalletti

De giulivi fulminetti

Da fâ muî dall’anscietæ,

